
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

TAKOMILLASHTIRISH 
YO‘NALISHLARI

Yusupov Bekzod  Ulug‘bekovich
Fan va texnologiyalar universiteti
“Moliya va moliyaviy texnologiyalar”  kafedrasi o‘qituvchisi 

Annotatsiya. Mazkur maqolada sanoat tarmoqlarini barqaror rivojlantirishni ta’minlashda yashil iqtisodiyot mexanizmlarining 
o‘rni va ahamiyati ilmiy jihatdan har tomonlama tahlil qilingan. Jumladan, sanoat ishlab chiqarishida resurs va energiya 
samaradorligini oshirish, kam uglerodli texnologiyalarni joriy etish, qayta tiklanuvchi energiya manbalaridan foydalanish, 
chiqindilarni qayta ishlash hamda ekologik innovatsiyalarni rag‘batlantirish masalalari yoritilgan. Shuningdek, yashil 
investitsiyalar, ekologik soliq mexanizmlari va davlat tomonidan qo‘llab-quvvatlash choralarining sanoat tarmoqlarini 
modernizatsiya qilishdagi roli asoslab berilgan. Tadqiqot natijalari milliy iqtisodiyotni “yashil” rivojlantirish strategiyasini 
amalga oshirishda muhim amaliy ahamiyatga ega.

Kalit so‘zlar: yashil iqtisodiyot, barqaror rivojlanish, sanoat tarmoqlari, energiya samaradorligi, ekologik innovatsiyalar, 
kam uglerodli iqtisodiyot, aylanma iqtisodiyot.

Abstract. This article provides a comprehensive scientific analysis of the role and significance of green economy 
mechanisms in ensuring the sustainable development of industrial sectors. Particular attention is paid to improving 
resource and energy efficiency in industrial production, implementing low-carbon technologies, using renewable energy 
sources, waste recycling, and promoting environmental innovations. The role of green investments, environmental tax 
mechanisms, and government support measures in the modernization of industrial sectors is substantiated. The research 
findings have significant practical value for the implementation of the national strategy for green economic development.

Keywords: green economy, sustainable development, industrial sectors, energy efficiency, environmental innovations, 
low-carbon economy, circular economy.

Аннотация. В статье всесторонне проанализированы роль и значение механизмов зеленой экономики в 
обеспечении устойчивого развития промышленных отраслей. Особое внимание уделено вопросам повышения 
ресурсной и энергетической эффективности промышленного производства, внедрения низкоуглеродных 
технологий, использования возобновляемых источников энергии, переработки отходов и стимулирования 
экологических инноваций. Обоснована роль зеленых инвестиций, экологических налоговых механизмов и мер 
государственной поддержки в модернизации промышленных отраслей. Результаты исследования имеют важное 
практическое значение для реализации стратегии «зеленого» развития национальной экономики.

Ключевые слова: зеленая экономика, устойчивое развитие, промышленные отрасли, энергетическая 
эффективность, экологические инновации, низкоуглеродная экономика, циркулярная экономика.

K I R I S H
2030-yilgacha “yashil” iqtisodiyotga o‘tish Dasturi doirasida O‘zbekiston Respublikasi Prezidentining 2022-

yil 2-dekabr–dagi PQ-436–sonli Farmoni1 sanoat tarmoqlarida energiya samaradorligini oshirish hamda “yashil” 
rivojlanishni ta’minlashga qaratilgan muhim strategik hujjat hisoblanadi. Mazkur Farmon milliy iqtisodiyotning 
barqarorligini mustahkamlash, sanoat ishlab chiqarishini modernizatsiya qilish va ekologik xavfsizlikni 
ta’minlashda alohida ahamiyat kasb etadi.

Bugungi globallashuv sharoitida sanoat tarmoqlarining jadal rivojlanishi jahon iqtisodiy o‘sishining asosiy 
harakatlantiruvchi omillaridan biri sifatida namoyon bo‘lmoqda. Shu bilan birga, sanoat ishlab chiqarish hajmining 
ortishi tabiiy resurslardan samarali foydalanish, atrof-muhitni muhofaza qilish va ekologik muvozanatni saqlash 
zaruratini yanada kuchaytirmoqda. Ushbu omillarni hisobga olish uzoq muddatli iqtisodiy rivojlanishning 
barqarorligini ta’minlash uchun muhim shart hisoblanadi.

Shu munosabat bilan, so‘nggi yillarda iqtisodiy o‘sish va ekologik xavfsizlikni uyg‘unlashtiruvchi yashil 
iqtisodiyot konsepsiyasi jahon miqyosida ustuvor strategik yo‘nalish sifatida e’tirof etilmoqda. Yashil iqtisodiyot 
ishlab chiqarish jarayonlarida ekologik omillarni hisobga olgan holda iqtisodiy samaradorlikni oshirishga 
qaratilgan zamonaviy rivojlanish modelini ifodalaydi.

O‘zbekiston Respublikasida ham sanoat tarmoqlarini modernizatsiya qilish, energiya va resurs tejamkor 
texnologiyalarni keng joriy etish hamda qayta tiklanuvchi energiya manbalaridan foydalanishni rivojlantirish 
orqali “yashil” iqtisodiy o‘sishni ta’minlash davlat siyosatining ustuvor yo‘nalishlaridan biriga aylangan. Shu 
nuqtai nazardan, sanoat tarmoqlarini barqaror rivojlantirishda yashil iqtisodiyot mexanizmlarini takomillashtirish 
masalasini ilmiy jihatdan chuqur o‘rganish dolzarb va amaliy ahamiyatga ega hisoblanadi.

M A V Z U G A  O I D  A D A B I Y O T L A R  S H A R H I
So‘nggi yillarda sanoat tarmoqlarini barqaror rivojlantirishda yashil iqtisodiyot konsepsiyasini joriy etish 

masalalari xalqaro va milliy ilmiy tadqiqotlarda keng yoritilmoqda. Xususan, BMTning Atrof-muhit dasturi 
(UNEP) tomonidan tayyorlangan Green Economy Report asarida yashil iqtisodiyot iqtisodiy o‘sish, ekologik 
xavfsizlik va ijtimoiy barqarorlikni uyg‘unlashtiruvchi samarali rivojlanish modeli sifatida baholanadi. OECD 
tadqiqotlarida esa yashil o‘sish ko‘rsatkichlari orqali sanoat ishlab chiqarishida energiya samaradorligi va 
resurslardan tejamkor foydalanishni oshirishning iqtisodiy samaradorligi ilmiy jihatdan asoslab berilgan. 
Jahon banki hisobotlarida esa sanoatni barqaror rivojlantirish jarayonida ekologik innovatsiyalar hamda yashil 
investitsiyalarning muhim ahamiyati alohida ta’kidlanadi.

Mahalliy olimlar tadqiqotlarida ham ushbu masala chuqur va tizimli tarzda o‘rganilgan. Jumladan, 
Qodirov A.X. barqaror iqtisodiy rivojlanishda ekologik siyosat va yashil iqtisodiyot mexanizmlarining rolini ilmiy 
asoslab bergan. Abdullayev O.B. esa sanoatni modernizatsiya qilish jarayonida yashil iqtisodiyot tamoyillarini 
joriy etish korxonalar raqobatbardoshligini oshirishga xizmat qilishini ta’kidlaydi. Shuningdek, O‘zbekiston 
Respublikasining “Yashil iqtisodiyotga o‘tish strategiyasi”ga oid normativ-huquqiy hujjatlar sanoat tarmoqlarida 
yashil texnologiyalarni rivojlantirishning mustahkam institutsional asoslarini belgilab beradi.

T A D Q I Q O T  M E T O D O L O G I YA S I
Mazkur tadqiqotda sanoat tarmoqlarini barqaror rivojlantirishda yashil iqtisodiyot mexanizmlarining o‘rni 

va ahamiyatini aniqlash maqsadida umumilmiy hamda maxsus iqtisodiy tadqiqot metodlaridan kompleks 
foydalanildi. Jumladan, nazariy tahlil va sintez usullari orqali yashil iqtisodiyot konsepsiyasining mohiyati 
hamda uning sanoat tarmoqlari rivojlanishiga ta’siri tizimli ravishda o‘rganildi. Shuningdek, taqqoslash va 
mantiqiy tahlil metodlari yordamida an’anaviy va yashil iqtisodiy yondashuvlarning o‘ziga xos hamda farqli 
jihatlari aniqlab berildi.

Tadqiqot jarayonida statistik ma’lumotlarni umumlashtirish va tizimlashtirish usullari qo‘llanilib, xalqaro 
tashkilotlar hamda milliy manbalarda keltirilgan axborotlar asosida ilmiy xulosalar shakllantirildi. Induksiya va 
deduksiya metodlari orqali yashil texnologiyalar, energiya samaradorligi hamda ekologik innovatsiyalarning 
sanoat tarmoqlari rivojiga ijobiy ta’siri baholandi. Olingan natijalar asosida sanoat tarmoqlarida yashil iqtisodiyot 
mexanizmlarini takomillashtirish bo‘yicha ilmiy-amaliy tavsiyalar ishlab chiqildi.

T A H L I L  V A  N A T I J A L A R
Yashil iqtisodiyot tushunchasi XX asr oxirlarida global ekologik muammolarning keskinlashuvi natijasida 

shakllangan bo‘lib, iqtisodiy rivojlanish jarayonida tabiiy resurslardan oqilona va samarali foydalanish, ekologik 

1	  Oʻzbekiston Respublikasi Prezidentining qarori, 02.12.2022 yildagi PQ-436-son https://lex.uz/docs/-6303230?ONDATE=13.06.2023. 

xavflarni kamaytirish hamda ijtimoiy farovonlikni oshirishni o‘zida mujassamlashtiradi. Mazkur konsepsiya 
iqtisodiy o‘sishni atrof-muhit muhofazasi va ijtimoiy barqarorlik bilan uyg‘unlashtirishga qaratilgan zamonaviy 
rivojlanish modeli sifatida e’tirof etiladi. Yashil iqtisodiyot tamoyillarining sanoat tarmoqlarida qo‘llanilishi ishlab 
chiqarish jarayonlarining ekologik salbiy ta’sirini kamaytirish, resurslardan tejamkor foydalanish va barqaror 
iqtisodiy o‘sishni ta’minlash imkonini beradi.

Yashil iqtisodiyot sanoat tarmoqlarining barqaror rivojlanishini ta’minlovchi muhim iqtisodiy va institutsional 
yondashuv hisoblanadi. U sanoatda resurs va energiya samaradorligini oshirish orqali ishlab chiqarish 
xarajatlarini qisqartirish, mahsulot tannarxini pasaytirish hamda korxonalar raqobatbardoshligini kuchaytirishga 
xizmat qiladi. Shu bilan birga, kam uglerodli texnologiyalarni joriy etish, chiqindilarni qayta ishlash va zararli 
moddalar chiqarilishini qisqartirish orqali atrof-muhitni muhofaza qilish hamda jamiyat salomatligiga ijobiy ta’sir 
ko‘rsatadi. Yashil iqtisodiyot innovatsion rivojlanishni rag‘batlantirib, ekologik toza texnologiyalar, “aqlli” ishlab 
chiqarish tizimlari va aylanma iqtisodiyot modellarining rivojlanishiga zamin yaratadi.

Bundan tashqari, yashil iqtisodiyot sanoat tarmoqlariga investitsiyalarni jalb etishda muhim omil hisoblanadi. 
Yashil moliyalashtirish instrumentlari, jumladan yashil obligatsiyalar, subsidiyalar va xalqaro grantlar sanoat 
korxonalarini modernizatsiya qilish uchun qo‘shimcha moliyaviy manbalarni shakllantiradi. Sanoat tarmoqlarida 
yashil iqtisodiyotni joriy etish energiya samaradorligini oshirish, qayta tiklanuvchi energiya manbalaridan 
foydalanishni kengaytirish hamda ekologik soliq va rag‘batlantirish mexanizmlarini takomillashtirish orqali 
amalga oshiriladi. Ushbu mexanizmlar sanoat ishlab chiqarishining ekologik barqarorligini mustahkamlash va 
uzoq muddatli barqaror rivojlanishni ta’minlashda muhim ahamiyat kasb etadi.

Yashil investitsiyalar va moliyalashtirish instrumentlari sanoat tarmoqlarini modernizatsiya qilishda muhim 
moliyaviy manba sifatida namoyon bo‘ladi. Xususan, yashil obligatsiyalar, xalqaro moliyaviy institutlar grantlari 
hamda boshqa moliyaviy qo‘llab-quvvatlash mexanizmlari sanoat korxonalarida ekologik toza va energiya 
tejamkor texnologiyalarni joriy etish imkoniyatlarini kengaytiradi. Ushbu moliyaviy instrumentlar ishlab chiqarish 
jarayonlarini yangilash, ekologik samaradorlikni oshirish va sanoat tarmoqlarining uzoq muddatli barqaror 
rivojlanishini ta’minlashga xizmat qiladi.

Aylanma iqtisodiyot yashil iqtisodiyotning muhim tarkibiy qismi bo‘lib, sanoatda chiqindilarni 
minimallashtirish va resurslardan qayta foydalanishga asoslangan yondashuvni ifodalaydi. Mazkur model 
sanoat ishlab chiqarishining samaradorligini oshirish, xomashyo va energiya sarfini qisqartirish hamda ekologik 
bosimni kamaytirish imkonini beradi. Aylanma iqtisodiyot tamoyillarining joriy etilishi sanoat tarmoqlarida 
barqaror ishlab chiqarish va iste’mol tizimlarini shakllantirishga zamin yaratadi.

Tadqiqot natijalariga ko‘ra, sanoat tarmoqlarini barqaror rivojlantirishda yashil iqtisodiyot mexanizmlarini 
takomillashtirishning bir qator ustuvor yo‘nalishlari aniqlangan. Jumladan, kam uglerodli texnologiyalarni keng 
joriy etish, ekologik standartlar va sertifikatlash tizimini rivojlantirish, ilmiy-tadqiqot va innovatsiyalarni davlat 
tomonidan qo‘llab-quvvatlash hamda yashil kadrlar tayyorlash tizimini takomillashtirish muhim ahamiyat kasb 
etadi. Ushbu yo‘nalishlar sanoatning ekologik va iqtisodiy samaradorligini oshirishga xizmat qiladi.

Iqtisodiyot mexanizmlarini takomillashtirish davlat va bozor iqtisodiyotining samarali faoliyatini ta’minlashga 
qaratilgan kompleks chora-tadbirlar majmuasini anglatadi. Bu jarayonda institutsional mexanizmlarni 
mustahkamlash, moliyaviy-iqtisodiy va raqobat mexanizmlarini rivojlantirish, innovatsion va texnologik 
yondashuvlarni kengaytirish, tashkiliy-iqtisodiy hamda ijtimoiy-iqtisodiy mexanizmlarni takomillashtirish muhim 
ahamiyatga ega. Ayniqsa, ekologik soliqlar, energiya tejamkorlik va qayta tiklanuvchi energiya manbalarini 
qo‘llab-quvvatlash, barqaror ishlab chiqarish va iste’mol mexanizmlarini rivojlantirish sanoat tarmoqlarida 
“yashil” iqtisodiyot tamoyillarini amaliyotga samarali tatbiq etish imkonini beradi.

X U L O S A  V A  T A K L I F L A R
Sanoat tarmoqlarini barqaror rivojlantirishni ta’minlashda yashil iqtisodiyot mexanizmlarini takomillashtirish 

strategik ahamiyat kasb etadi. Energiya va resurs tejamkor texnologiyalarni joriy etish, qayta tiklanuvchi 
energiya manbalaridan foydalanishni kengaytirish hamda ekologik innovatsiyalarni rag‘batlantirish orqali 
sanoat tarmoqlarining ishlab chiqarish samaradorligini sezilarli darajada oshirish mumkin. Mazkur yondashuv 
iqtisodiy o‘sish jarayonini atrof-muhitni muhofaza qilish talablari bilan uyg‘unlashtirishga xizmat qiladi.

Sanoat tarmoqlarining barqaror rivojlanishini ta’minlash maqsadida yashil iqtisodiyot mexanizmlarini joriy 
etish jarayonlarini jadallashtirish muhim hisoblanadi. Xususan, energiya va resurs tejamkor texnologiyalarni 
keng qo‘llash uchun sanoat korxonalariga soliq va moliyaviy rag‘batlar berish maqsadga muvofiqdir. Qayta 
tiklanuvchi energiya manbalaridan foydalanishni qo‘llab-quvvatlash, ekologik standartlar va sertifikatlash tizimini 
takomillashtirish, shuningdek, yashil investitsiyalarni jalb etish hamda ekologik innovatsiyalarni rivojlantirish 
sanoat tarmoqlarining raqobatbardoshligini oshirishga ijobiy ta’sir ko‘rsatadi.

